
૨૬
સોરઠી બહારવટીયા:૨ 
 



ભેળા મળીને નાંદુડી ગાળીએ હુતાશણી રમે છે. કોયલેને ટૌકે
કોઈ આંબેરણ ગાજતું હોય તેમ શરણાઈઓના ગહેકાટ થાય
છે, બરાબર તે સમયે એક અસવારે આવીને નિસ્તેજ મ્હોંયે
સમાચાર દીધા કે “બાપુ હાદો ખુમાણ ધુધરાળે દેવ થયા.”

“બાપુ દેવ થયા ? બાપુને તો નખમાં ય રોગ નો'તો ને ?”

“બાપુને ભાવનગરની ફોજે માર્યાં.”

“દગાથી ? ભાગતા ભાગતા ? કે ધીંગાણે રમતા ?"

“ધીંગાણે રમતા.”

“કેવી રીતે ?”

“ફોજે ધુધરાળાની સીમ ઘેરી લીધી બાપુથી ભાગી
નીકળાય તેવું તો રહ્યું નહોતું, એના મનથી તો ઘણીય એવી
ગણતરી હતી કે જીવતો ઝલાઈ જાઉં. અને ફોજનો પણ બાપુને
મારવાનો મનસૂબો નહોતો, જીવતા જ પકડી લેવાને હુકમ
હતો. પણ આપણા ભૂપતા ચારણે બાપુને ભારે પડકાર્યાં. વાડીએ
બાપુ હથીઆર છોડીને હાથકડી પહેરી લેવા લલચાઈ ગયા તે
વખતે ભૂપતે બાપુને બિરદાવ્યા કે




સો ફેરી શિરોહની લીધેલ ખૂમે લાજ,

(હવે) હાદલ કાં હથીઆર મેલે અાલણરાઉત !






[હે આલા ખુમાણના પુત્ર હાદા ખુમાણ ! સો સો વાર તો તું
શિહો૨ ઉપર તુટી પડી ગોહિલપતિની લાજ લઈ આવેલ છો; અને આજ
શું તું તારાં હથીઆર મેલીને શત્રુઓને કબજે જઈશ ?]

આવાં આવાં બિરદ દઈને બાપુનાં રૂંવાડા બેઠાં કર્યા. અને
બાપુ એક સો બાર વરસની અવસ્થાએ એક જુવાનની જેમ
જાગી ઉઠ્યા. એણે હાકલ કરી કે “ભૂપતા ! ફોજને હવે સાદ
કર ઝટ.” ભૂપતે સાદ કર્યો કે “એ ભાઈ ! ફોજવાળાઓ ! આ
રહ્યો તમારો બાપ ! આવો ઝાલી લ્યો.” ફોજને આંગળી

વધુ માહિતી માટે વપરાશની શરતો જુઓ.

